
Anjel Lertxundi

Gora eta gora

Langile bat naiz, lan egiten dut egun guztian hamaika orduz», kantatzen zuen orain berrogei urte Imanol Larzabalek. Egun guztian? Hamaika ordu? Gaur, ez. Edo, zehatzago esateko: makina batek hartuko luke Larzabalek salatzen zuen egoera.

Gaurko arazoen arrosarioak berripaper osoa bete lezake: gazteen langabezia, gora eta gora; gora eta gora berrogeita bost urtetik harakoena ere. Lan-baldintzak eta lanaren ordainak orain urte batzuk baino gorago egin dute eskasian. Erretretak segurtasun falta eta kezkak eragiten dizkio erretiratzeko zorian dagoenari. 

Mundua bezala, han-hemengo langileria ere ikaragarri mudatu da azken urteotan. Enpresa ere, gauza bera (aldatu ez dena, kantuko «baina nagusia beti kexu da»). Eta sindikatuak? Aparatu erraldoiak bilakatu dira. Beti bide beretik doaz langileen, langabetuen, jubilatuen interesak eta sindikatuenak? 

«Langile bat naiz, lan egin nahi dut...».


